
ర్నిలయుఁడు జయసేనుఁ డనం, గలఁ డాతఁడు నీకుమారికకుఁ దగుఁ గూర్పన్.

	క.	
ఆత్రైలోక్యశ్లోకిత, గాత్రుఁ బ్రశంసింప నేల కనుఁగొను మనుచుం

జిత్రరస మావహిల్లం, జిత్రించి మునీంద్రుఁ డధిపుచేతికి నిచ్చెన్.

	వ.	
ఇచ్చినం బుచ్చుకొని యచ్చిత్రరూపంబుఁ జూచి యచ్చెరువంది యమ్మనోహరా

కారంబు తనయనుంగుతనయకుఁ గానంజేసి యజ్జయసేనుండు దనకు మేనల్లుం

డు గావున సదృశసంబంధంబున కలరుచు.

	క.	
జనపతి మునిపతిఁ బూజా, వినుతి నతిక్రియలఁ బల్లవిలఁజేసి ప్రియం

బున వీడుకొలిపి తామం, జనియెఁ గొలువు విరిసి రత్నసదనంబునకున్.

	ఆ.	
అట్లు రాకాజపుత్రి యాచిత్రరూపంబు, గన్ను దనియఁజూచి కంకదఘ్న

మోహసింధుపతితయై హార మాహార, మాళిజనవిహార మరుచి పుట్టి.

	వ.	
చింతించుచుండ నెచ్చెలు లారామంబునకుం గొని చని.

	సీ.	
కలకంఠి కతిశయోత్కలికావిలాసంబుఁ దార్పదే యారామధామకేళి

లీల నేతత్ప్రియాళికి నమందానందలహరిఁ బుట్టింపవే లతలు విరులు

వికసిల్లునీపద్మినికి సదామోదంబు జరుపదే కాసారసారవిహృతి

శిఖిబర్హతులితకైశికకు సంతాపంబుఁ బాపదే ఘనకదంబకకులంబు



	 







	తే.	
సడలెనుగదమ్మ లావుకాంచనకలాప, పరిచయము మానెనమ్మ దెప్పరపువంత

నాడెనుగదమ్మ మాతోడ నాడదమ్మ, కొమ్మ మ్రాన్పాటు కె ట్లోర్చుకొనఁగవచ్చు.

	వ.	
అని నెచ్చెలు లచ్చెలి నాలోకించి సుముఖిగాఁ జేయువారయి శిలీముఖప్రముఖం

బులం జూపి యిట్లనిరి.

	చ.	
కరటులపొందునం గడపుఁగాలము బల్లవసంగమంబున

న్దిరుగుఁ గుజాతమైత్రి నెడత్రెవ్వక శీధువుఁ గ్రోలు మాలలం

దరసిననుండు మ్రోఁత తఱు చాత్మభవైకసుపర్వధర్మముం

గుఱుచయొనర్చు నెట్లు పొసఁగుం జెలి దీని ప్రియాళిగాఁ గొనన్.

	చ.	
కలగుణము ల్ద్యజించి పలుగాకులవంటి ననంగవచ్చు నే

ఫలదళపారణ ల్వినయపాటవము ల్మఱి ప్రాప్తకాలభా

షల సుముహత్తరు ల్చెలిమి సల్పఁగ నున్కి దగుం దృగంగదీ

ప్తులు వెలిగాఁ దపస్వినులు వోకలకంఠులు మాకుఁ జూడఁగన్.

	మ.	
మురిపంబుల్ గలమిండతేటికడియంబుల్ మారుతోక్షభ్రమిం

దిరుగం భాసురకేసరేక్షుకణికాధిష్టానకించిద్విక

స్వరపుంగ్రొవ్విరిఱోళ్ళఁ జైత్రహరి నించం జంచరీకాలకా

		 ఈ పేజీలో చివరి మార్పు 27 మే 2023న 10:07కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







